
Mirko Jele¢ je roden 1956. godine u prigradskom naselju
Doboja Makljenovac. Novinarstvom se poceo baviti jo$ u sred-
njoj $koli-dobojskoj gimnaziji u kojoj je izlazio, u to vrijeme,
popularni dacki list ,,Koraci. Na stranicama tog lista napravio
je svoje prve korake u novinarstvu. Nesto kasnije pojavio se
na talasima Radio Doboja kao urednik vrlo slusane omladin-
ske emisije ,,Poplit“ kojoj je dao svoj li¢ni pecat. Po zavrsetku
studija knjizevnosti na Pedagoskoj akademiji, zaposlio se u
regionalnoj novinsko-izdavackoj ku¢i ,Glas komuna“ i Radio
Doboj gdje ostaje sve do 1981. godine kada prelazi na mjesto
urednika-novinara dopisnika Radio Sarajeva za dobojsku
regiju. Zadnji raport o situaciji u Doboju objavio je na Radio
Sarajevu u ,,Podnevnoj hronici®, 2. maja 1992. godine. Nared-
nog dana Doboj su zauzele srpske policijske i paravojne snage.
Tragi¢ni epilog je poznat.

Usljed represije i terora, te opasnosti po vlastiti zivot i zivot
svoje porodice, napustio je Doboj zajedno sa stotinama i hil-
jadama stanovnika tog grada nesrpske nacionalnosti i postaje
izbjeglica. Prvo se skrasio u Njemackoj, gdje je ubrzo postao
saradnik mo¢nih Radio stanica Deutsche Wele Dojce i Slo-
bodna Evropa. Izbjeglicki putevi kasnije ¢e ga odvesti u daleku
Kanadu, gdje sa svojom porodicom zivi vec¢ skoro tri decenije.
Svoje zrele godine provodi u najzelenijem gradu na planeti,
kanadskom Vankuveru-mjesavini ljudi, kultura i tradicija.

Kao izdanak najbolje skole dobojskog novinarstva, obja-
vio je mnoge reportaze i druge novinske tekstove, prije svega
o Dobojlijama na svim meridijanima svijeta, a najviSe u
postratnim ,,Dobojskim novinama®, ,,Nasim novinama“ i bro-
jnim internet portalima. Autor je knjige ,Cekaonica za snove
(2011.) u kojoj je pronasao i u 72 price uslikao portrete bas
toliko svojih sugradana, rasutih po svim kontinentima. To su
njegove komsije koji su se nakon tragi¢nih dogadaja devede-
setih godina, bjezeci od zla, rasuli po raznim krajevima svijeta.
Mnogi od njih na taj daleki put, naj¢esce nisu uspjeli ponijeti
nista osim uspomena. Takvu sudbinu imao je i sam na$ autor.
Borba za integrisanje u nove sredine i sje¢anja na rodni grad,
djetinjstvo, mladost, prijatelje, ljubavi i nade po pravilu nose
unutarnje sukobe sa samim sobom. Neko ih je mogao istjerati
iz rodnog grada, ali grad iz njihovih dusa nikada.

Bas ta geografski daleka i poprilicno duga
vremenska distanca kod Mirka je probudila
novinarski inat, pa je pored ,Cekaonice
za snove“ napisao monografiju o rodnom
Makljenovcu ,,Makljenovac, put u proslost
— povratak u buduc¢nost® (2013.), te priredio
antologiju stvaralastva dobojske dijaspore
pod naslovom, ,,Prezivjele rije¢i“ (2018.). Za
svoj novinarski rad dobitnik je vise nagrada i
priznanja, a znajudi ga kakav je majstor pera,
siguran sam da ¢e iz njegovog rac¢unara izaci
jo$ mnogo lijepih i dobrih knjiga, a bit ¢e i
nagrada...

Posljednja njegova knjiga pod naslovom
»Devedeset druga“ (2022. drugo izdanje)
dozivjela je nezapamceni interes javnosti,
pa se ocekuje i njeno trece izdanje. Knjiga
je svojevrsno dokumentarno podsjecanje na
trideset godina od agresije na nasu zemlju.
Racunali smo da se nikada i nikome nece
vi§e ponoviti ni logori, ni Srebrenica, Prije-
dor, Doboj, Markale, Makljenovac... Desava
se, nazalost.

O suludim vremenima 92. u Doboju u
ovoj knjizi autor je progovorio iz dubine
duse. Ogolio je politike i odgovorne ljude tog
vremena i bez dlake na jeziku iznio ¢injenice.

Knjiga je satkana od dvadeset sedam bril-
jantno novinarski obradenih eseja o sudbini
Doboja, bosanskohercegovackog grada na tri
rijeke (malo ih je takvih u Bosni i Hercego-
vini), zatocenog grada tokom nesre¢ne de-
vedeset druge. Sadrzaj knjige autor je posve-
tio novijoj povjesti koju je i sam djelimi¢no
(pro)zivio i svjedocio. Kao dopisnik-urednik
tadasnjeg Radio Sarajeva suocio se u u vlas-
titom gradu sa brojnim de$avanjima za koja
ni sam nije bio svjestan, niti je vjerovao da
se mogu desiti, a desavala su se svaki dan
agresije na Bosnu i Hercegovinu (1992. -
1995). Dobojske price iz ove knjige ostaju
kao povijesni pecat neljudskog u covjeku i
nestvarno hrabrog u zrtvi.

Autor je na ovoj knjizi radio vise od tri go-
dine i¢itavajuci na hiljade i hiljade stranica
raznih spisa Haskog tribunala, zapisnika i

iskaza svjedoka. Osim toga, u zelji da sve sto
napi$e bude autenti¢no, nije se libio za vri-
jeme svojih kratkih boravaka u domovini
provesti sate i sate sa ljudima koji u sebi nose
rane i na tijelu i u dusi te dvedeset druge,
obavljao sa njima brojne intervjue, snimao i
sve poslozio u korice ove knjige. I sve pot-
vrdio provjerenim historijskim ¢injenicama,
§to se istice kao specifi¢nost ovoga tiva. Zato
je knjiga ,,Devedeset druga® najbolja analitika
tog tragi¢nog dobojskog perioda, a pogotovo
§to se na ovakav, istrazivacko-dokumentaris-
ticki nacin u prilazenju ratnim deavanjima
niko do sada nije bavio.

Kao novinar, Jele¢ se isklju¢ivo posvetio
glavnoj profesionalnoj premisi-istini, pa ne
bi pogrijesio da je na ovu knjigu stavio naslov
»Zov istine“. Autor se nije mogao (s)miriti
niti pomiriti sa uzasima koji su se desavali u
njegovom rodnom gradu te devedeset druge,
pa se prije svega kao Covjek, suprug, otac,
intelektualac suocio sa moralnom novinar-
skom obavezom - da se zapiSe i objelodani
istina, a istina je u pravilu prva Zzrtva agre-
sije. Zato je plemenito nastojanje i napor svih
onih koji se trude da se sve $to se desava, sto
se desavalo i §to ¢e se desavati zapiSe, objavi
i ostavi budué¢im generacijama kada se budu
interesovali i tragali za nekim zrncem povje-
sti — nek se zna.

Ovo §tivo zasigurno ¢e zauzeti jedno po-
sebno dokumentarno mjesto u novijoj po-
vjesti Doboja. Uprkos svakom osporavanju
i negiranju istine o tome $ta se desilo ovom
gradu te devedeset druge.

Na kraju, Zelim s razlogom, spomenuti
da je ilustracije i korice za ovu knjigu uradio
akademski slikar, magistar grafike Jadranko
Durmi¢, Dobojlija, roden 1950. godine, koji
je izlagao preko stotinu puta Sirom zemlje i
u inostranstvu. Izmedu ostalih, njegova djela
su izlozena i u biblioteci Mitrpoliten muzeja
u Njujorku. Zivi i radi u Minhenu.

Miralem Begi¢

